
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
লক্ষ্মীর পরীক্ষা




ক্ষীরাে




বুদ্ধি দেখলে এগােও না গাে,

তাের দয়া নেই, কাজেই মাগাে,

বুদ্ধিমানেরা পেটের দায়ে

লক্ষ্মীমানেরে ঠকিয়ে খায়।





লক্ষ্মী




সরল বুদ্ধি আমার প্রিয়,

বাঁকা বুদ্ধিরে ধিক্ জানিয়ো।





ক্ষীরাে




ভালাে তলােয়ার যেমন বাঁকা,

তেমনি বক্র বুদ্ধি পাকা।

ও জিনিস বেশি সরল হ'লে

নির্ব্বুদ্ধিত তা'রেই বলে।

ভালাে মাগাে, তুমি দয়া কর যদি,

বােকা হ'য়ে আমি র’ব নিরবধি।





লক্ষ্মী




কল্যাণী তাের অমন প্রভু

তা'রেও দস্যু ঠকাও তবু।

